
Доллар — 58,48

Евро — 58,59
Валютёйы аргъБоныхъёд Хурыскаст — 05,12

Хурныгуылд — 18,54Боны дёргъ — 13,42
Республикёйы гидрометцентр куыд хъусын кёны, афтёмёй абон, 20 августы, нё

уардзён. Уёлдёфы температурё республикёйы — 28-33 градусы хъарм, Дзёуджы-
хъёуы — 29-31 градусы хъарм. 12 +

2022 азы 20 август — майрёмы мёйы 20 бон, сабат Аргъ 10 сомы

СПОРТИВОН ФИДИУЁГ

“Лидер” суыдзён раззагдёр

ЭКОЛОГИ

Дзёуджыхъёу — сыгъдёгдёртёй иу

“СТЫР НЫХАС”

Ныстуан Ирыстоны адёммё

Рох мё нё кёны 
мё райгуырён бёстё.

ТОКАТЫ Алихан

ДДДДззззыыыыррррддддыыыы   ффффаааарррр нннн

Амалхъомты ассоциацийы разамонёг радзырдта
сё куысты тыххёй. Уёрёсейы ёнтыстджынёй кусы
8 азы дёргъы, ёххуыс кёны чысыл ёмё рёстём-
бис амалхъомтён, зондамонён проекттё цёттё
кёны амалхъомтён ёмё раздзогтён. Афтёмёй
сём фёзынд бизнес-клуб.
Рахман Янсуков куыд фехъусын кодта, афтёмёй

ассоциацийы уёнгтё цёттё сты Цёгат Ирыстони-
мё ёмгуыстадмё. Уый Сергей Меняйлойы базонгё
кодта медицинон кусёндётты комплексон ифтонга-
димё, информацион технологитимё, транспортон
проекттимё ёмё ёндёр хъуыддёгтимё.
Республикёйы разамонёг куыд бафиппайдта, аф-

тёмёй нысантё зёрдёмёдзёугё сты, РЦИ-Ала-
нийы социалон-экономикон фарстаты пайда ёрхёс-
сынхъом сты. "Мах проекттё лёмбынёг раиртас-
дзыстём, уый фёстё, ёвёццёгён, дарддёры ём-
гуыстадыл ахъуыды кёндзыстём", — фёбёрёг
кодта республикёйы Сёргълёууёг.
Ассоциацийы президент ма Сергей Меняйлойён

фехъусын кодта хъуыддаджы фёндон, цёмёй
Мёскуыйы "Аванти"-йы фёзы амалхъомтимё фем-
бёла. Уымёй дарддёр хъавынц сентябры Иугонд
Араббаг Эмиратты дунеон инвестицион форум сара-
зын. Уырдём дёр хуынд ёрцыд РЦИ-Аланийы
Сёргълёууёг.

Ассоциаци "Аванти"-йы фёзы амалхъомтимё
фембёлд саразыны тыххёй фёндон ёрвыст ёрцыд
РЦИ-Аланийы Хицауады Сёрдары хёдивёг —
Уёрёсейы Президенты цур Цёгат Ирыстоны Ёх-
хёстбарджын Минёвар Игорь Барсковмё. Ассо-
циаци конд ёрцыд амалхъомты интерестё
бахъахъхъёныны нысанимё. Ома, бизнес-патрио-
тизмы архайёг адёмы сёрыл дзуры.
Уый тыххёй фехъусын кодта РЦИ-Аланийы

Сёргълёууёджы ёмё Хицауады пресс-службё.

Нё уацхёссёг

Фембёлд

Ёмгуыстадмё 
цёттё сты

РЦИ-Аланийы Сёргълёууёг Сергей
МЕНЯЙЛОЙЁН кусёг фембёлд уыд амал-
хъомады патриотизмы рёзты ассоциаци "Аван-
ти"-йы президент Рахман ЯНСУКОВИМЁ.

Зёрдёбынёй уын Уёрёсейы Федерацийы Пад-
дзахадон тырысайы боны тыххёй арфё кёнын!
Ацы бёрёгбон баст у бёстёйы ёртёхуызон ты-

рысаимё, уый у хёдбардзинады ёнёфёхицёнгён-
гё нысан, йё историон фёндаджы  кад, Уёрёсейы
бирёнацион адёмы хёстон ёмё фёллойадон хъё-
батырдзинёдтё ёвдисёг.
Куыд раздёр, афтё ныр дёр нё бёстёйы национ

интерестыл ёууёндём, нё Цытджын паддзахады
хуыздёр бындуртё фылдёр кёнём, хъахъхъёнём
сё. Адёттём сё кёстёртём, цёмёй сё уыдон
дёр сёрыстыр уой, уарзой сё, уый тыххёй. Скъо-
лайы ног традици — ахуырады къуыри Уёрёсейы ты-
рыса хёрдмё сисын ёмё гимн азарынёй райдайын
дёр сывёллёттён сё граждайнаг бёрнондзинад
ёмё патриотизмы рёзтыл фёбёрёг уыдзён.
Зындгонд фыссёг Константин Паустовскийы ны-

хёстё: "Ёнё зёрдёйё цёрён куыд нёй, афтё
ёнё Фыдыбёстёйё дёр" раст сты. Тырыса, герб
ёмё гимн та сты нё Фыдыбёстёйы сёйрагдёр
ёмё ёнёфёхицёнгёнгё ёвдисёндартё.
Бёрёгбоны хорзёх уё уёд, республикёйы зы-

наргъ цёрджытё! Уё бакуыст ёмё профессион ён-
тыстдзинёдтё нё бёстёйы сёраппонд конд цё-
уёнт! Ёнёниз, амондджын, алы хёрзтёй хайджын ут!

Алексей МАЧНЕВ,
Республикё Цёгат Ирыстон-
Аланийы Парламенты Сёрдар

58-ём ёфсады коман-
дёгёнёджы хёстё рёс-
тёгмё ёххёстгёнёг
Игорь Гвозденко ар-
фёйы ныхёсты фёстё
радзырдта уазджытён,
равдысты цавёр хёстон
техникё ис, уый тыххёй.

— Мах ацы ёфсёддон-
техникон форум гом кё-
нём цыппёрём хатт.
Фёстаг рёстёджы ма-
дзал равдыста йё аха-
дындзинад нё бёстё
бахъахъхъёныны куысты.
Мах сёрбёрзонд стём
нё флот, не 'фсад ёмё
нё бёстё хъахъхъён-
джытёй. Уыдон кёддё-
риддёр хастой сабырдзи-
над ёндёр бёстёты
адёмтён дёр. Абон,
Сёрмагонд операцийы

фёлгёты, не 'фсёддон-
тё донбассёгтимё кад-
джынёй хъахъхъёнынц
сё Фыдыбёстё, уыимё,

Донецкы ёмё Луганскы
ёназым адёмы дёр.
Равдысты базонгё уы-
дзыстут ёфсёддон тех-
никёйы ногдёр хуызёг-
тимё, Фыдыбёстёйы
Стыр хёсты азты хёцён-
гёрзтё, нырыккон ёх-
сёнгёрзтё ёмё ёф-
сёддон дзаумёттимё,
ёндёр бёстёты нацио-
налистты къордты ёмё
Украинёйы ёфсёддон
тыхтимё дёр, — загъта
Игорь Гвозденко.
Форумы сёйрагдёр

хай  Мёскуыйы фёз "Па-
триот"-ы байгом кодта
нё бёстёйы Президент
Владимир Путин. Уый
йё ныхасы фёнысан код-
та, Уёрёсейы ёфсад
кёдфёнды дёр кёй ёр-
лёууы тохы быдыры йё
бёстёйы сёраппонд,
уыимё, сёрибардзинад
фёхёссы иннё адёмтён
дёр.

— Абон, Сёрмагонд
операцийы фёлгёты, не
'фсёддонтё ёххёст кё-
нынц сё хёстон хёс. Тох
кёнынц фашизм ёмё на-
ционализмимё, сё рёс-
тёджы нё хистёртё цы
нё сарёзтой кёронмё,
ууыл архайынц. Хёст у
ёвирхъау хабар, фёлё
ёз зонын, Ирыстон ёмё
Уёрёсейы фылдёр
адём разы кёй сты нё
Президенты уынаффё-
имё ёмё кёй балёу-
уыдысты йё фарсмё. Ал-
цы ёнцон нёу, хёсты та
уымёй уёлдай. Фёнды
мё, цёмёй сымах фенат,
не 'фсад цавёр техникон
ёмвёзадмё схызт, уый.
Чидёриддёр нё лёппу-
ты фарсмё зёрдёйё
лёууы, уыдонён зёгъын
бузныг, — загъта Цёгат
Ирыстоны Сёргълёууёг
Сергей Меняйло.
Сергей Меняйло Игорь

Гвозденкоимё ёркастыс-
ты ёфсёддон-техникон
равдыстмё. Мобилон му-
зейы базонгё сты Фы-
дыбёстёйы Стыр хёсты
азты хёцёнгёрзтимё,
уыимё, музейы равдыс-
той, Сёрмагонд опера-
цийы рёстёг цы ёхсён-
гёрзтё дёрёнгонд ёр-
цыдысты, уыдон дёр. Уы-
мёй уёлдай, армукъайы
федтой Цёгат Ирыстоны
куыстуётты продукци.
Мадзалы уазджыты ёх-

сён уыдысты Донбассёй
ёрбалидзджытё — Еле-
нё Самойленко ёмё
Наталья Жовба. Уыдон
загътой бузныджы ны-
хёстё.
Культурон программё

хъёздыг уыд кёфтытё,
зарджытё ёмё ёндёр
аивадон мадзёлттёй.
Байгом дзы кодтой 58-ём
ёфсады спортивон коми-
теты фёз. 

ГОБОЗТЫ Агуындё
Къамтё систа 

ХЪАЙЫРТЫ Дианё

Дунеон форум

“Ёфсад-2022”: 
Уёрёсейы фидар уарт —
йё Гёрзифтонг тыхтё

Цёгат Ирыстоны байгом ёфсёддон-техни-
кон форум, йё фёлгёты арёзт ёрцыдысты
ёфсёддон ёмё культурон мадзёлттё.

Уыцы уёлахизы фёрцы Дигора ёмё Беслён райс-
дзысты гранттё 70 милуан сомы ёмё 85 милуан сомы.
Чысыл горёттё ёмё историон цёрёнбынётты фору-
мы уый тыххёй фехъусын кодта Уёрёсейы Хицауады
Сёрдар Михаил Мишустин.
Иннё аз фёрёзтё федералон бюджетёй ёрвыст

ёрцёудзысты ёхсёнадон фёзуёттём базилыны
нысанимё. Ёппётуёрёсеон конкурсы сёйраг хёс у
зёрдёмёдзёугё горётаг фёзуёттё саразын. Уыдо-
ны фёрцы царды хёрзхъёддзинад фёбёрзонддёр
уыдзён, фылдёр адём ёфтдзён горёттём, лёггёд-
тё дёр уёрёхдёр кёндзысты.
РЦИ-Аланийы Хицауады Сёрдар Дзанайты Барис

куыд загъта, афтёмёй уёлахиздзаутён арфё кёны.
"Уый стыр хорздзинад у, грантты фёрцы фёзуёттё
сфёлгонцгёнён ис, зёрдёмёдзёугёдёр фёуы-
дзысты, хорз фадёттё дзы фёзындзён. Конкурсы
архайгёйё, гранттё райстой нё иннё горёттё дёр:
Мёздёг, Алагир, Ёрыдон, ныр та Дигора ёмё
Беслён размё рацыдысты", — фёбёрёг кодта
Дзанайы-фырт.
Хуыздёр горётаг уавёрты Ёппётуёрёсеон кон-

курс арёзт цёуы 2018 азёй фёстёмё. Цёрджытё
ёмё горётаг разамынды  бастдзинёдтё уый фёрцы
фидардёр кёнынц. Цёрджыты фылдёр хай кёй фарс
рахёцой, уыцы проект ис конкурсмё арвитён.

РЦИ-Аланийы Сёргълёууёджы 
ёмё Хицауады пресс-службё 

Конкурс

Уёлахиздзаутё — 
Дигора ёмё Беслён

Цёгат Ирыстоны горёттё Дигора ёмё
Беслён систы Ёппётуёрёсеон конкурсы уё-
лахиздзаутё. Сё цёрджытён 2023-2024 азты
хорз фадёттё саразынмё кёй хъавынц, уый
тыххёй балёвёрдтой сё проекттё.

Специалисттё объекты техникон уавёр рёстёгёй-
рёстёгмё раиртасынц, фёстагмё ёххёстгонд ирта-
сынады бёрёггёнёнтём гёсгё та рахастёуыд газуа-
дзён бындуронёй сцалцёг кёныны тыххёй уынаффё.
Ныридёгён баивинаг километрёй фылдёр газуа-

дзён хётёлтёй 700 метры дёргъён хётёлтё ногтёй
ивд ёрцыдысты, ёмё афтёмёй газёй дзауджыхъёук-
кёгты ёнаипп ифтонгады къёпхён фёуёлдёр
уыдзён.
Ацы аз "Газпром газораспределение Владикавказ"

ёппёт республикёйы чысыл хъуагёй 10 километры
дёргъён газуадзён хётёлтё бындуронёй сцалцёг
кёнынмё хъавы. Хъармгёнён афоны райдайёнмё
баихсийёг хётёлтё ногтёй баивдзысты.

Нё уацхёссёг

Газы хёдзарад

Бындурон цалцёг 
Газуарён  станцё "Владикавказ Южная"-йы

фёрцы газёй Дзёуджыхъёу чи ифтонг кёны ёмё
1973 азы кусын чи райдыдта, компани "Газпром
газораспределение Владикавказ" ахём  газуадзён-
тёй иу бындуронёй цалцёг кёны.

22 августы —  Паддзахадон 
тырысайы бон

Зынаргъ ёмбёстёгтё!

Арфё

Уёдё хъуыдыйаг вёй-
йынц ёвзалытуаг газы ёп-
пёрстытё дёр атмосфе-
рёмё ёмё бирё ёндёр-
тё. Суанг ма хъёды зынг-
сирвёзтыты дёр ёвзёр-
ёрдём фёзынынц регио-

ны экологон уавёрыл. Уы-
мён ёмё, хъёд судз-
гёйё, ёрцёуы ёвзалы-
гуыры уёлдёргонд ёп-
пёрстытё уёлдёфон ат-
мосферёмё.
Сёрмагондёй "Россий-

ская газета"-йён ёрдз-
хъахъхъёнынадон ёмё
ёндёр социалон ахсджиаг
проекттён ёххуысгёнёг
ёмё сё рёзынгёнёг
фонды директор Ольгё
Лакустова бацамыдта эко-
логон ёгъдауёй ёппёты
мёгуыраудёр горёттё:

— Цёрён бынётты эко-
логон фёрныгадён аргъ-
гонд цёуы бирё бёрёг-
гёнёнтёй. Хъуыдыгонд
цёуынц уёлдёфы сыгъ-
дёгдзинады бёрёггё-
нёнтё, бырондётты бёрц.
Зёгъём, ёппёты зиан-
хёссёг куыстуёттыл ны-
мад цёуынц хъармы элек-
тростанцётё ёмё агуёт-
тё. Уымён ёмё сё арта-
джы хуызы пайдагонд цё-
уы мазут, торф, дурёвзалы
ёмё уыдон атмосфе-
рёмё уадзынц, уёлдёф
чи чъизи кёны, ахём буар-
гъёдтё. Ацы хуызы
объекттё цас фылдёр уой
цёрён бынаты, уыйас эко-
логон  ёгъдауёй уый къад-
дёр цёсты ахадёндёр
уыдзён.
Дарддёр фонды дирек-

тор куыд радзырдта, афтё-
мёй доны хёрзхъёддзи-
нады ахсджиаг рахёцён-
тёй иу у экологон фёрны-

гад сбёрёг кёнын. Цас
фылдёр промышленнон
куыстуёттё сты донуётты
былтыл, уыйас доны хёрз-
хъёддзинад вёййы ёв-
зёрдёр.
Уымёй уёлдай, бырон-

дётты бёрц ёмё сё
гуырахст дёр нымад цё-
уынц сёйраг бёрёггё-
нёнтёй иуыл.  Уымён
ёмё бырондёттёй ра-
уайы тёссаг ингёнтё
ёмё сё алфамбылай
ёрдзмё ёнхъёвзы граж-
дёнты ёнёниздзинадён
зианхёссёг буаргъёдтё.
Фылдёр хатт ёппёты
стырдёр бырондёттё
вёййынц стыр горётты
арёнты кёнё та суанг сё
зылды дёр. Цас ёввахс-
дёр цёрён бынатмё
вёййынц, уыйас нымад
цёуынц чъизидёрыл.
Нормё ис, цъёх фё-

лыст иу адёймаджы хыгъд-
мё цас хауы, уымёй дёр.
Стыр горётты уый у 21
квадратон метры. Кёд бё-
рёггёнёнтё сты къад-
дёр, уёд горёт автоматон
ёгъдауёй бахауы ёнё
цёстыахадгёты къёпхён-
мё.
Уымёй уёлдай, эколо-

гон барадон уагёвёрд бё-
рёггёнгёйё,  хъуыдыгонд
цёуы, ёрвылбон атмосфе-
рёмё ёвзалытуаг газ ёп-
парёг, уыцы автомобилты
бёрц дёр. Бирётё,
ёвёццёгён, стыр горёт-
ты цёрджытёй бафип-
пайдтой, сё фатерты рудз-
гуыты ёвгтыл сау мила
кёй ныббады, уый. Йё ах-
хосаг сты алы хёццёты
рыг, уёлдайдёр, автомо-
билты мотортёй цы ёп-
паргё газтё цёуы, уыдон.

Рёстёг куы рацёуы, уёд
ахём хёдзёртты цёрджы-
тём хъуырты кёнё аллер-
гион низтё разыны. Уы-
имё, рыг фёзыны куыд
дёллаг, афтё уёллаг уё-
ладзгуыты цёрджытём
дёр. Уымё гёсгё, бёр-
зонд хёдзёртты фёстаг
уёладзгуыты дёр ныма-
йён нёй экологон ёдас-
дзинадыл.
Ёппёт ацы бёлвырд-

дзинёдтё хынцгёйё,
Уёрёсейы рахицён кё-
нён ис экологон ёгъдауёй
ёппёты хёрзвадатдёр
ёмё ёппёты мёгуырау-
дёр горётты цёрынён.
Сыгъдёг горёттём фыц-
цаг рады ахёссён ис: 1.
Тамбов, 2. Сочи, 3. Май-
къоп, 4. Таганрог, 5. Дзёу-
джыхъёу, 6. Севастопол, 7.
Грозна, 8. Кострома, 9. Са-
ранск, 10. Йошкар-Ола.
Экологон ёгъдауёй ёп-

пёты мёгуыраудёрыл ны-
мад  цёуынц: 1. Магнито-
горск, 2. Челябинск, 3. Но-
рильск, 4. Красноярск, 5.
Череповец, 6. Липецк, 7.
Новокузнецк, 8. Медно-
горск. 9. Нижний Тагил.
Мёскуы ёмё Санкт-Пе-

тербург нёдёр хуыздёр-
тём хауынц, нёдёр ёв-
зёрдёртём ёмё сты
кёмдёр астёуёй. Уымё
нё кёсгёйё, ацы стыр го-
рётты фёзуётты ма фаг
баззад чысыл куыстуёттё,
ёвзалытуаг газы ёппёрс-
тытё бёрёг кёнынён та
ёххуыс кёны метройы алы
къабазджын хыз. Уымёй
уёлдай, фёстаг дёс азы
ацы горётты алыхуызон
парктё ёмё скверты ны-
мёц цёхгёр сырёзыд
ёмё уый стыр ёххуыс кё-
ны экологон уавёр цёр-
джытён фёхуыздёр кё-
ныны.

Георгий ПАНИН
("Российская газета"-йё)

Уёрёсейы ёппёты чъизидёр ёмё 
ёппёты сыгъдёгдёр горёттё

Экологи

Махён ёнёзонгё нёу экологон уавёрыл кёй фёзы-
ны иу къорд архайёг тыхы ёндёвдад. Уыдон сты иу кё-
нё иннё цёрён бынаты зианхёссёг куыстуёттё цас ис,
донуёттё дзы куыд чъизигонд цёуынц куыстуётты ёмё
хёдзарадон архайды ёппёрццёгтёй. 

Ёрёджы арёзт хъуыд-
даджы фембёлды рёс-
тёг республикёйы на-
цион политикёйы ми-
нистры фыццаг хёдивёг
Андрей Бессонов ёмё
Хуыбылы-фырт фидёны
ёмгуыстады фарстатыл
ёрныхас кодтой.
Казахстаны ирон диас-

порё "Алан" архайы ирон
адёмы культурон хёзна-
тё бахъахъхъёныныл
ёмё ёппётнацион иу-
дзинад парахат кёныныл.
Раздёры разамонёг

Фатимё Биркле дард-
дёр кусдзён ёхсёнады
кадджын уёнгёй.
Уымёй уёлдай, фем-

бёлды архайдтой Цёгат
Ирыстоны национ полити-
кёйы министры хёдивёг
Къуымёллёггаты Олег
ёмё дунеон ёхсёнадон
змёлд "Иры Стыр Ны-
хас"-ы сёрдары хёстё
ёххёстгёнёг Еналдыты
Хъазыбег.

Нё уацхёссёг

Ирон  
ёхсёнадты

Ног 
сёрдар

ХУЫБЫЛТЫ Георги
ссис Казахстаны цёрёг
ирон адёмы ёхсёнады
ног сёрдар.

Ацы адёймаджы ах-
хосджын кёнынц Уголо-
вон кодексон 264.1-ём
статьяйы 2-ём хайы ("Ра-
сыгёй хёдтулгё скъёры-
ны тыххёй амёй размё
тёрхонгонд кёмён уыд,
ахём адёймаг ногёй
фыдракёнд сарёзта")
амынд фыдракёнд сара-
зынёй. 
Тёрхонадон ёмбырды

куыд бавдыстёуыд, аф-
тёмёй фарон ноябры
амынд нёлгоймаг расыг-
дзинады ёвдисёнтимё
кёй скъёрдта, автоин-
спектортё уыцы хёдтул-
гё баурёдтой ёмё
транспортон фёрёз
скъёрыны хъуыддагёй
нёлгоймаджы фёиппёрд
кодтой. Нёлгоймаг ра-
сыгдзинады уавёры
фёдыл медицинон ирта-
сынад ацёуыны тыххёй
пъёлицёйы кусджыты
закъоны домён сёххёст
кёныныл не сразы. Уы-
имё, ёндёразы авгус-
тёй ивгъуыд азы октябры

онг нёлгоймагёй амынд
фыдракёндтё саразыны
тыххёй дыууё хатты уго-
ловон бёрнондзинад ба-
домдтой. 
Паддзахадон зылынгё-

нёджы хъуыды нымай-
гёйё, тёрхондон закъон-
халёгён рахаста 1,5 азы
дёргъы колони-поселе-
нийы фёбадыны тёрхон.
Уымёй уёлдай, нёлгой-
маджы 3,5 азы ёмгъуыд-
мё транспортон фёрёз-
тё скъёрыны барёй фё-
цух кодтой.
Тёрхон йё закъонон

тыхы нёма бацыд. 

РЦИ-Аланийы 
Прокуратурёйы
пресс-службё

Цёстдард

Нозтджын 
хёдтулгёскъёрёг
Кировы районы проку-

ратурё 34-аздзыд ноги-
раг нёлгоймагыл арёзт
уголовон хъуыддаджы
паддзахадон зылынкё-
нынадыл сразы. 

Федта куыстадон фёз-
тё, равдыстой йын, ёддаг
цъарён хъёугё дур тех-
нологон ёгъдауёй цёт-
тёгонд куыд цёуы, уый.
Цёгат Ирыстоны ныр-

тёккё тынг бирё ара-
зынц, уыдонимё — социа-
лон ахадындзинадимё
объекттё. Аразён дур ла-

сынц ёндёр регионтёй,
кёд нёхи уагъд продук-
цийён йё хёрзхъёддзи-
надмё аиппытё ёрхёс-

сён нёй, уёддёр. Сергей
Меняйло куыд бафиппайд-
та, афтёмёй егъау ара-
зёг компаниты ёргом
раздахын хъёуы бынёттон

продукцимё. Агуыридур-
уадзён заводы та кусджы-
ты нымёц фёфылдёр кё-
нын хъёуы. Афтёмёй ра-
хиздзысты ёххёст куыста-
дон хъомысмё.
Завод "Литос-К" уадзы

ёддаг къултён бёзгё
агуыридур, пайда кёнынц
сёрмагонд технологийё.
Сё хомаджы сёйраг хай у
доломит, проектмё гёсгё
мёймё хъуамё уадзой
1,5 милуан дуры. Завод
ныртёккё кусы иу рады,
азмё хъавынц продукци
15 милуан иуёджы уа-
дзын, сё куыстад рапа-
рахат кёнын.

РЦИ-Аланийы 
Сёргълёууёджы 
ёмё Хицауады 
пресс-службё

Хъуыддаджы балц

Республикё Цёгат Ирыс-
тон-Аланийы Сёргълёууёг
Сергей МЕНЯЙЛО базон-
гё Дзёуджыхъёуы агуы-
ридуруадзён завод "Ли-
тос-К"-йы продукциимё.

Агуыридуруадзён завод 
"Литос-К"-йы архайд

Ёвзёрстытё контрол-
гёнёг Ёхсёнадон штабы
ёмбырды электоралон экс-
перттё сё хъуыдытё загъ-
той ёвзёрстыты уыцы
къёпхёны бёрёггёнёнты
тыххёй.

Ассоциаци "Хёдбар ёх-
сёнадон мониторинг"-ы
сёрдар, Уёрёсейы Феде-
рацийы Президенты цур
Адёймаджы бартё хъахъ-
хъёнёг советы уёнг Алек-
сандр Брод онлайн-фор-
маты архайдта уыцы дис-
куссийы. Куыд фёнысан
кодта, афтёмёй Уёрё-
сейы Федерацийы субъект-
ты паддзахадон хицауады
закъонёвёрынады оргён-
тём ёвзёрстыты партион-
политикон конкуренци у
бёрзонд. Политикон пар-
титы 42 номхыгъдёй реги-
страцигонд ёрцыдысты 40. 

Цёгат Ирыстоны ёв-
зёрстытём уагъд не
'рцыдысты ёртё партийы
"Коммунистон парти
"Уёрёсейы коммунист-
тё"-йы регионалон хайад
ныхмё ницыуал загъта.

"Ног адём" ёмё "Хъуыд-
даджы парти" Центрон ёв-
зарён къамисы уынаф-
фёйыл бахъаст кодтой
тёрхондонмё. Центрон
ёвзарён къамисы уынаф-
фётё ёрцыдысты бино-
ныг бёрёггонд. Уымёй
уёлдай ма 13 августы Рес-
публикё Цёгат Ирыстон-
Аланийы Сёйраг Тёрхон-
дон йё уынаффёйё бафи-
дар кодта Центрон ёвза-
рён къамисы раст хъуыды.

"Закъон алкёмёй дёр
ёмхуызон домы. Хъыга-
гён, "Хъуыддаджы парти"

нё сёххёст кодта ёв-
зёрстыты закъоны домён-
тё. Центрон ёвзарён къа-
мисы ёвзёрстытём нё
бауадзыны ёртё уынаф-
фёйы дёр бёлвырд ёмё
бёстон бёрёггонд ёрцы-
дысты ёмё дзы ёнёза-
къонёй ницы разынд, —
бафиппайдта Цёгат Ирыс-
тоны Ёхсёнадон пала-
тёйы сёрдар Нинё Чип-
лакова.

Политикон парти "Ног
адём"-ы минёвёрттё 16
августы апелляцион хъаст
фёхёццё кодтой Сочимё,
уым ём ёркастысты ёмё
республикёйы Сёйраг
Тёрхондоны уынаффё
баззад ёнёивдёй.

— Тынг ахсджиаг у уымё
кёсын, цёмёй закъон ёх-
хёст кёныны фарстатё ма
хёццё кёной политикон
архайдимё.
Ёвзарён кампанийы

рёстёг егъау конкуренци
кёй ис, уымё гёсгё
ахсджиаг у ёхсёнадон

штабы цёстдард ёвзёрс-
тытём. Уый ёгъдауылхёст
кёны ёвзёрстыты систе-
мё, парти ёмё кандидат-
ты, — загъта Александр
Брод.
Цёгат Ирыстоны Ёхсё-

надон палатёйы дискус-
сийы архайджыты хъуы-
дымё гёсгё, Уёрёсейы
партион ёмё ёвзарадон
системё рахызт ёрдзон
ёмуёзадмё.
Цёгат Ирыстоны цы 9

политикон партийы бав-
дыстой сёхи ёвзёрстыты
архайынмё, уыдонёй ном-
хыгъдтё регистрацигонд
ёрцыдысты 5 политикон
иугондён.

Республикёйы Центрон
ёвзарён къамисы сёрдар
Моргуаты Жаннё куыд
фехъусын кодта, афтёмёй
Цёгат Ирыстоны Парла-
менты депутаттём канди-
датты номхыгъдтём хаст
ёрцыдысты 385 адёйма-
джы. Рёстёмбис нымадёй
иу депутаты мандатмё
хауы 5 адёймаджы. Уый
дзурёг у ёвзёрстыты
бёрзонд конкуренцийыл. 
Ацы аз 11 сентябры ёв-

зарён къамистё, цёст-
дарджытё ёмё экспертты
архайдмё уыдзён уёлдай
биноныгдёр цёстдард.
Хёстёгдёр рёстёджы
цёттёгонд ёрцёудзысты
ёмё регионтём арвит-
дзысты сёрмагонд зёр-
дылдарёнтё ёвзёрстыты
архайёг ёхсёнадон бё-
рёггёнджытён. Августы
кёрон арёзт ёрцёудзён
ахуырадон курсытё цёст-
дарджытён, уым сё базон-
гё кёндзысты хъёлёс кё-
ныны ногдзинёдтимё.

ХЪАЙТЫХЪТЫ
Зёлинё

Ёвзёрстытё-2022

Республикё Цёгат Ирыстон-Аланийы ёвзёрстытё
контролгёнёг Ёхсёнадон штаб дарддёр мониторинг кё-
ны ёвзарён кампани. Ахицён РЦИ-Аланийы ёвдём рав-
зёрсты Парламенты депутаттём кандидатты номхыгъды
регистраци. Ныртёккё цёуы активон агитацион кампани.

Регистрацийы 
бёрёггёнёнтыл ёрдзырдтой

Фёбёрёг кодтой туристон инфра-
структурёйы ёмё ног маршрутты
рёзт, къабазён ёххуысы, иугонд на-
цион туристон оператор саразыны
нысантё.
Сёргълёууёг куыд бафиппайдта,

афтёмёй регионы рёзты рахёцён-

тё бёрёг сты, уымё гёсгё сёйраг-
дёр у нё ёрдзон ёмё историон фе-
нинёгтё, туристон маршруттё ёвди-
сын. "Нё цёрджыты  ёмё уазджыты
ёргом хъуамё раздахём ёдас ёмё
фадатджын фёлладуагъдмё", — фё-
бёрёг кодта Сёргълёууёг.

Дзёрёхохты Ацёмёз Сёргъ-
лёууёгён йё ёууёнчы тыххёй
бузныг загъта, туристон къабазы
рёзты тыххёй ахадгё куыстмё
цёттё кёй у, уый бацамыдта. 
Уый тыххёй фехъусын кодта РЦИ-

Аланийы Сёргълёууёджы ёмё Хи-
цауады пресс-службё.

Нё уацхёссёг

Нысантё

Республикё Цёгат Ирыстон-Аланийы Сёргълёууёг Сергей МЕНЯЙЛО-
ЙЁН кусёг фембёлд уыд Туризмы комитеты сёрдарёй ёрёджы нысангонд
ДЗЁРЁХОХТЫ Ацёмёзимё. Ныхас рауад дарддёры кустыл.

Ныхас — дарддёры куыстыл

Цы у игёр?
Уый у организмы ёп-

пётёй стырдёр оргён,
йё уёз у 1,3 килограммы
ёмё арёзт у, сё бёрц-
мё гёсгё алыхуызон чи у,
цыппар ахём хайё. 
Гепатит ныкъкъуылымпы

кёны игёры куыст, йё
бон у расайын цирроз
ёмё ёндёр онкологон
низтё. Уёлдёр куыд загъ-
там, афтёмёй игёр ха-
лёг канд вирустё не сты,
фёлё ма карз нозт, нар-
котиктё, иуёй-иу хими-
каттё, хостё. Игёры низ-
тё фёзынынц, буаргъёд-
ты ивынад куы фехёлы
кёнё та адёймаг ёгёр
нард куы вёййы, уёд уый
аххосёй дёр. 
Гепатитён ис фондз

сёйраг хуызы, сё ра-
сайёг сты вирустё А, В,
С, D ёмё Е. Уымёй уёл-
дай ма ис гепатиты бынтон
стём хуызтё — Н ёмё G.
Адёймаджы игёр халёг
иннётёй архёдёр сты
фыццаг ёртё хуызы. 

Гепатит А
Арёх ёй хонынц "чъизи

къухты низ", зёгъгё, кё-
нё та "бур низ". Йё вирус
адёймагмё бахауы ёнё-
хсад продукттёй кёнё та,
сыгъдёг чи нё уа, ахём
донёй. Низ адёймагыл

фёбёрёг вёййы, грип-
пёй рынчын цыма у, аф-
тё. Буары цъар ныббур
вёййы. Гепатиты ацы
хуызён сывёллёттё ён-
цондёрёй фёразынц, ас
адёймёгтимё абаргёйё. 
Рынчынтё дзы сдзёбёх

вёййынц ёххёстёй, ёмё
низён йё фёд дёр нё
баззайы. 

Гепатит В
Гепатиты ацы хуызёй

рынчынты нымёц ёппёт
дунейы дёр у 250 милуан
адёймагёй фылдёр. Низ
адёймагыл бафты: нёл-
гоймаг ёмё сылгоймаг
иумё куы цёрой ёмё сё
иу рынчын куы разына,
уёд йё низ иннёуыл дёр
бахёцын кёндзён; гепа-

титёй рынчын цы шпри-
цёй пайда кодта, уымёй
иннё адёймаг дёр куы
спайда кёна, уёд (уымё
гёсгё гепатиты ацы хуы-
зёй арёхдёр рынчын кё-

нынц наркомантё); гепа-
титёй рынчын ёмё ёнё-
низ адёймаг иу дасёнёй
кёнё иу дёндёгтё ёх-
сён щеткёйё куы пайда
кёной, уёд; татуировкё
кёнгёйё. 
Гепатит В-йы аххосёй

организм фёвёййы марг-
хъёстё, игёр кёй нал
фёкусы, уымё гёсгё.
Адёймагён йё буары
тёвд сбёрзонд вёййы,
ёрхёджытё риссынц,
адёймаг слёмёгъ вёййы
ёмё ёгёр фёллайын
ёмё ёвзёр фынёй кё-
нын райдайы. 
Гепатит В-йё рынчын

ёххёстёй не сдзёбёх
вёййы, ёмё низ рёстё-
гёй-рёстёгмё йёхи "ба-
зонын" кёны. Ацы вирус
игёры чырёгтё бынтон-
дёр фехалы, ёмё уый ах-

хосёй фёзыны цирроз
кёнё ёндёр онкологон
низтё. 

Гепатит С
Гепатиты ацы хуыз

адёймагыл бафты, рынчы-
ны туг ём куы фёхёццё
уа, уёд. Афтё рауайы та-
туировкё кёнгёйё кёнё
та, иу хатт йеддёмё пай-
дагёнён кёмёй нёй,
ахём шприцёй дыууё
хатты куы спайда кёнай,
уёд. Ацы низёй сёйынц
зёххы цъарыл цёрёг 300
милуан адёймагёй фыл-
дёр. Нымайынц ёй нарко-
манты низёй. 
Гепатит В адёймаджы

мары тынг сындёггай, уы-
мён ёмё арёх фёзыны
ёндёр исты низты хуызы.
Йё бёрёггёнёнтё сты
ахём: буары бёрзонд
тёвд, буары цъар сбур
вёййы, хёринаг рёстмё
нал фётайы, лёмёгъдзи-
над, ёрхёндёг ёмё ён-
къард хъуыдытё.
Ас адёймёгтё сё ни-

зёй ёххёстёй нал сдзё-
бёх вёййынц, рёстёгёй-
рёстёгмё сё уый батых-
сын кёны, стёй расайы
цирроз ёмё игёры рак. 
Гепатит А, В ёмё С-йё

адёймаг йёхи цёмёй
бахъахъхъёна, уый тых-
хёй хи хъахъхъёнын хъё-
уы уёлдёр ранымад низ
расайёг аххосёгтёй, ёх-
хёст кёнын гигиенё ёмё
вакцинаци саразын. 
Уёхи хъахъхъёнут ёмё

ёнёниз ут. 

ЦЕРЕКАТЫ Алан,
Медицинон 

профилактикёйы
республикон центры

хайады сёргълёууёг

Нё медицинон къуым

Гепатит у, арёх сёмбёлён кёуыл ис, игёр ха-
лёг ахём тёссаг низ. Фылдёр хатт йё расайёг
сты ёртё вирусы, фёлё ёндёр инфекцитё кё-
нё маргхъёстё буаргъёдтё йё куы фехалынц,
зёгъём, нозт, ахём цаутё дёр сты арёх. 

Тёссаг низ

Ирон адёммё нарты
дугёй фёстёмё кёддё-
риддёр мыггаг уыд ёхсё-
нады бындур. Рёстёг цё-
уы ёмё йемё ивддзи-
нёдтё хёссы. Нарт
уыдысты ёртё мыггаджы:
Борётё, Алёгатё ёмё
Ёхсёртёггатё. Абон нё
мыггёгты нымёц, Хуы-
цауы фёрцы,  зынгё фё-
фылдёр. Ёмё нё нёртон
ёгъдау цёмёй ма фёцу-
да, уый тыххёй нё фыл-
дёр хъарутё радтын хъё-
уы  мыггёгты бастдзи-
нёдтё сфидар кёнынён,
сё ахадындзинад рапа-
рахат кёнынён ёхсёна-
дон царды. 
Ёгъдаумё гёсгё алы

мыггагён дёр ис хистёр.
Иунёгёй йын архайён
нёй — йё фарсмё ёрба-
лёууёнт мыггаджы куы-
рыхон лёгтё, мыггаджы
Ныхас. Алы мыггаджы
дзырддзёугёдёр лёгтё
мыггёгты ёхсён сёхимё

райсёнт, ёгъдауыл ён-
цойгёнгёйё, не  ‘хсёна-
дон бындуртё фидар кё-
ныны хёстё. 
Алы мыггаг дёр бакё-

нёд  иртасён куыст ёмё
уыцы куысты бындурыл са-
разёд йё "мыггаджы бё-
лас". Кёстёрты зонгё
кёнёнт сё мыггаджы рав-
зёрдимё, къабёзтимё,
ёрвадёлтимё. 
Ног фёлтёрён ёмба-

рын кёнут, рагон ёмё
уёздан мыггаджы фёдон-
тё кёй сты, уый. Фёси-
вёдён уынын кёнут, уёл-
дай цёстдард сём кёй
цёуы, уый, цёмёй сёхи
рёдыдёй хизой.          
Ёппёт мыггёгты цард-

вёндаг дёр у Фыдыбёс-
тёйы историимё баст.
Йё мыггагён аргъ кёнын
чи базона, уый хъёуы
дарддёр ахуыр кёнын
Райгуырён бёстёйыл
ёнувыд уёвыныл. Ёр-
мёст йёхи бинонтён,
мыггагён чи аргъ кёна,
уымёй ёхсёнадён пайда
нёй, — хъал, ёдзёстуар-
зон ёмё ёнёрвёссонёй
рёзы.  
Нё сыхаг адёмтимё

нын ёмхуызон цы мыггёг-
тё сты, уыдоны равзёрд
сбёрёг кёныныл бацар-
хайут, афтёмёй кёстёр-
тён баххуыс кёнут  хион

ёцёгёлонёй иртасын.
Саразут, Хуссарёй Цёгат-
мё уё мыггёгтыл кёй
нымайут, уыцы бинонты
номхыгъд, цёмёй иу
хёдзар дёр мыггёгтёй
иппёрдёй ма аззайа, аф-
тё. Интернеты фёрцы
мыггаджы Ныхасы уёнгты
номхыгъд алы хёдзармё
дёр арвитут. 
Бинонты мыггагыл бёт-

тут, уе ‘гъдау, уё цин ёмё
уё хъыг иу уёнт, кёрё-
дзийы рыст ёмбарут. 
Ёгъдау ёмё мадёлон

ёвзаг нёртон лёгён
кёддёриддёр уыдысты
ёппётёй ахсджиагдёр.
Ирон ёвзаг у  Зёххы къо-
рийыл Хуыцаумё кувён
ёвзёгтёй иу. Ёмё йё
бахъахъхъёнём!  Нё
куывд иу ёвзагыл куы уа,
уёд нё Хуыцау дёр хъус-
дзён. Нё мадёлон ёвза-
гыл куы нал дзурём, уёд
сёрмагонд адёмыл ны-
мад нал уыдзыстём. Уый

хъуыдыгёнгёйё, нё би-
нонты ‘хсён дзурём нёхи
уёздан ёвзагыл, кёсём
Нарты кадджытё, ирон чи-
ныг, газет ёмё журнал,
телеуынынадмё кёсём,
хъусём ирон радиомё,
ахуыр кёнём ирон зарёг,
кафт, цагъд. Ныййарджы-
тён цотимё ёцёгёлон
ёвзагыл дзурын худина-
гыл нымад уёд. 
Ёндёр  адёмыхаттёй

ног бинойнаг кёмё ‘рцё-
уа, уый-иу ёй рагацау
(мад суёвыны агъоммё)
сахуыр кёнёд ирон ёвзаг
ёмё  ёгъдауыл, цёмёй
йё цот мадёлоныл ён-
дёр ёвзаг ма нымайой.
Ёмхуызон аргъ кёнём

не ‘взаджы алы ныхасы-
здёхтытыл дзурёг адё-
мён. Уыдон сты махён
сёрыстырдзинады фё-
рёз: рагон аллонтё стыр
ёмё тыхджын адём
уыдысты, иу денджызёй
иннёмё цардысты, се
‘взёгтё дёр хицён код-
той, фёлё кёрёдзийы
кёддёриддёр ёмбёрс-
той. Уымёй у алывёрсыг
ёмё хъёздыг нё нырык-
кон   мадёлон ёвзаг! 
Абон дёр кёрёдзийы

бамбарём, кёрёдзийыл
фаутё мауал ёвёрём!
Ахуыр кёнын хъёуы

ёнёмёнгёй, куыд нё ма-

дёлон, афтё уырыссаг
ёмё фёсарёйнаг ёвзёг-
тё дёр — уыдон ахъаззаг
фёрёз сты ирон адёмён
стыр дунейы мидёг  ём-
бёлгё бынат бацахсы-
нён.  
Мыггаджы хистёрыл

бинонты ёхсён  стырдёр
хёс ёвёрд вёййы. Ёф-
сарм цы у,  уый хъуамё
хистёр амона кёстёрён.
Хистёр кёстёрёй ёф-
сёрмы кёнёд, цёмёй
йын йё бон уа уайдзёф
бакёнын. Кёстёрты хъо-
мылгёнгёйё, дёнцёг
хёссын хъёуы канд мыг-
гаг нё, фёлё ёппёт
Ирыстоны  хъуыстгонддёр
ёмё кадджындёр нёл-
гоймёгтё ёмё сылгой-
мёгтёй. 
Нё адёмы сёйрагдёр

миниуджытёй иу у уёз-
дандзинад. Уымё гёсгё
бинонтёй хъёр, гуымиры
ныхас мачи кёнёд, хио-
нёй "хорз" йеддёмё,

фыдгой, фидис ма хъуы-
сёд кёстёртё ёмё ёр-
цёуёггёгты (сиёхсты,
чындзыты) раз. Ирон
хёдзары хъуамё уа
зондамонёг хистёр,
кувёг лёг, омменгёнёг
кёстёртё, кёрдзынгё-
нёг ёфсин, кёстёриуёг-
гёнёг чызджытё ёмё
чындзытё. Алчидёр нё
зонёд йё бынат: ирон
лёг —  хёдзары хицау,
сылгоймаг — хёдзары
ёфсин. Сыхы мидёг, мыг-
гаджы ёмё ёхсёнады та
дыууёйё дёр — лёггад-
гёнджытё. Мыггаджы хис-
тёрты хёс у кувёндётты
бёрёгбонтё аразын,
кёстёрты хёс та  — уым
лёггад кёнын. 
Нё хъуыды, нё ныхас

ёмё нё хъуыддаг уёнт
иу, кёрёдзийё хицён ма
кёнёнт. Фёзминаг, дён-
цёджы аккаг уём нё
кёстёртён!  
Бинонтё ёмё мыгга-

джы ‘хсён уёлдай кады
аккаг сты сывёллётты ма-
дёлтё. Алы мыггаджы
кёстёртё дёр хъуамё
зоной: царды мидёг  би-
нонтё  сты ёппётёй
сёйрагдёр.  Бинонты
нысан та у цот рауадзын
ёмё сё раст фёндагыл
саразын. Цот сты ёрмёст
мад ёмё фыды фидён

нё, фёлё ёгас Ирыстоны
фидён. Ёмё цас фылдёр
уой бирёцотджын бинон-
тё, уый бёрц домбайдёр
уыдзыстём ёмё
ныфсджындёрёй кёс-
дзыстём нё фидёнмё.
Ацы уавёр хынцгёйё, ар-
хайут, цёмёй уё кёстёр-
тё афойнадыл кёной би-
нонтё ёмё цоты хъуыд-
даг. Уыимё сё сё сабийы
бонтёй зонгё кёнут би-
нонты ёгъдау ёмё уаги-
мё: чызджыты — фидёны
чындзытё ёмё мадёлты
— сылгоймаджы куыстытё
ёмё хёслёвёрдтимё;
лёппуты та, нёлгоймагыл
царды цы хёстё ёвёрд
цёуы, уыдонимё. Чызгён
ёмбарын кёнын хъёуы,
кёйдёр  хёдзармё йын
цёугё кёй у, лёппуйён
та, бинонты аккаг чызг
ёрбахонын кёй хъёуы,
уый. 
Кёстёр хёдзарёй ёх-

сёнадмё куы ракъахдзёф

кёна, уёд хъуамё  ёмба-
ра, кад ёмё худинаг цы у,
йё мыггаджы хистёрты
сёр хъуыды кёна.            
Худинаг фёуёнт,  кад

ёмё ёгад чи не ‘мбары,
ёвзёр дзыхёй чи дзуры,
магусатё, хъёбёр нозт-
мё ёмхиц чи у ёмё дзы
бёрц чи нё зоны, уыдон! 
Ирон адёмён сё сёй-

рагдёр миниуджытёй иу у
сыгъдёгдзинад: нё фёл-
гонцы, нё хёдзёртты, нё
алыварс.  Сыгъдёгдзина-
дыл нё ахуыр кёнын хъё-
уы нё кёстёрты дёр.       
Уёззаузонды хицау уё-

вын, ахуырмё ёмё фёл-
лоймё тырнын — ахём
миниуджытыл дёр ахуыр
кёнут   уё кёстёрты,
ирон ныййарджытё! 
Мыггаджы номёй би-

рёцотджын бинонтён,
ёгъдауджын ёмё курди-
атджын сывёллёттё кё-
мён ис, уыдонён та арфё
кёнут. 
Кёмфёнды куы уа нё

кёстёр: ёндёр бёсты,
ёндёр адёмты  ‘хсён,
уёддёр рох ма кёнёд,
Ирыстонёй кёй рацыд,
уый. 
Алчидёр нё, кадмё

бёлгёйё, аразёд йё
цард!

Ёхсёнадон змёлд
"Иры Стыр Ныхас"

Ныстуан 
Ирыстоны адёммё

Ёппётдунеон ёхсёнадон змёлд "Иры Стыр Ныхас" ёрвиты Ирыстоны алы мыггаджы но-
мыл дёр, адёмы царды мидёг бындурон ёмё вазыгджын чи суа, ахём Фёдзёхст.
Ирыстон-Аланийы мыггёгты дзырддзёугё куырыхон лёгтё сёхимё куыд райсой ёхсёна-

ды хёрзёгъдаудзинад  фидар кёныны хёстё, ирон ёгъдау, нё рагон ёмё хъёздыг мадёлон
ёвзаг зонын, мыггаджы равзёрды хабёрттё, нё адёмы истори ёмё культурё сё кёстёр-
тём хёццё кёнын.

ФЁДЗЁХСТФЁДЗЁХСТ
ирон кады номыл

Хистёры зондёй кёстёры амонд ёфсир ёфтауёд!

““ААддёёммоонн   ттёёррххоонн””..
ТТУУГГЪЪААННТТЫЫ ММааххааррббеедджжыы

ккоонндд   нныывв
Хъёлдзёг ныхёстё 

Ма-иу басётт
Фёсхохаг амарди, ёмё йыл ног къалостё скод-

той. Ингёны уёлхъус ёй куы 'рёвёрдтой, уёд дзы
иу лёг дзуры: 

— Рухсаг у, рухсаг, Нестъа, фёлё Сакро дё разёй
кёй амарди, уый хорз нё уыди. Мёрдты дёр та дё
скаст нё уадздзёни. Ацы къалостё дын кём уыди,
зёгъдзён, уёлёуыл бёгъёввадёй куы цыдтё.
Фёлё-иу ды ма басётт, хъусыс? Дардтон сё-иу
зёгъ!..

Уёд ём фёстозёй иу чидёр хъёр кёны: 
— Омё йын дё разы ихсыд дёр куы нёма сты,

уёд сё уымёй дёр нё базондзёни?..

Сымахмё дёр кёнём ёрдиаг!..
Иу мёрдджынмё ёндёр хъёуёй мёрддзыгой ёр-

цыдысты. Зианы лёууёг адём дыууё кёрты дуары ба-
цахстой, мидёг та дыууёты 'хсён быру нё уыди. Мёрд-
дзыгой сыхаджы кёртмё барёдыдысты ёмё кёуынц.
Кёуынмё сё чындз хёдзары дуарёй йё сёр радардта
ёмё сём дзуры:

— Мах не стём, мах, дёлё дёллёгтём ацёут. 
Уёд ём кёуджытёй иу дзуры:
— Сымахмё дёр ёрдиаг кёнём, сымахмё! Фыдёй-

фыртмё уе 'хсён кау сбийын чи нё фёразы!..

Хуыздёр лёгтё — хуыздёр хицёуттём!
Арвыкомы иу хатт цавёрдёр хицауы размё ёвзёрст

лёгтё рацыдысты. Ирон адёмёй дёр дзы иу зёронд
фыдконд гуыбыр лёг фёци. Хицау куы 'рхёццё, уёд ирон
лёгмё лыстёг ныккасти ёмё йё фёрсы:

— Дёуёй хуыздёр кёй рарвыстаиккой ирон адём, уый
сём нё уыди?

Уый йём дзуры:
— Бирё дёр нём ис.
— Ау, уёдё, цёуылнё рарвыстой?
— Уыдон та хуыздёр хицёутты размё рацёудзысты.

Бёхы ёви стуры фыд
Кёсёджы иу ирон лёгён, уазёгуаты, лывзё рахастой.

Лёг тынг сгуызавё ис, кёд бёхы фыд у, мыййаг, зёгъгё.
Куы фынгмё ёркёсы, куы фысыммё бакёсы. Цыдёр
зёгъынмё хъавы, фёлё нёдёр кёсгонау зоны, нёдёр
уырыссагау. Фысым фынгмё къухёй амоны уазёгён,
ома, ахёр.

Уёд уазёг бёхы уаст ныккодта:
— Ми-гъа-гъа?
Фысым сёр, къухтё тилы ёмё йём фёстёмё уасы:
— Ёмм-у-у-у!

Ницы мын кёндзёни
Иу лёппу, усбирёгъ кёй хуыдтой, ахём усы чыз-

джы куырдта, ёмё йё йе 'мгёрттё фёрсынц:
— Куыд уёндыс? Йё мад бирёгъ куы у, уёд дё

нё бахёрдзён?
Уый сём дзуры:
— Нё! Йё лёппын мёхимё куы уа, уёд мын ни-

цы кёндзёни.

Фысым ёмё уазёг
Иу лёг уазёгуаты хёргё-хёрын ферхёцыди, ёмё йё

уыцы сахат фысым фёрсы:
— Уёдё ма ныр цал ёфсымёры стут?
Уый йём ныхъуырттытёгёнгё, тыхамёлттёй дзуры: 
- Кёд ма ёз фервёзон, уёд ёртё хъёлёкк стём.

(“Рёстдзинад”-ы архивёй)

Джергаты Датъи царди Тибы, Ногъарёйы. Уыдис
ын ёртё фырты ёмё дыууё чызджы. Туалго-
мы адёмты 'хсён уыдис кадджын ёмё ёгъ-

дауджыныл нымад. Йё хистёр чызг чындздзон куы сси,
уёд ём Мамысонёй курёг фёзынди. Датъи усгурмё хи-
бармё фёсидт ёмё йё бафарста:

— Чи дё? Кёмёй дё? Чи дын ис?
— Мё фыд Челдыты Бекъа амард цалдёр азы размё.

Дён иунёг.
— Уёдё, мё хур, иунёг мёгуыр у, куы дё амардёуа,

уёд дын дё туг райсёг дёр куы нё ис. Мёнмё дын чызг
нёй. Дёхи дёр ёмё мён дёр ма тыхсын кён. Лёппу
ёмё йе 'мбёлттё сё бёхтыл сбадтысты ёмё сёхимё
бафардёг сты. Цас рацыдаид, чи зоны, фёлё лёппуйы йё
уарзондзинад сёрра кодта, ёмё Датъийы чызгмё йе
'мбёлттимё скъёфынмё рацыд. Чызджыты уатмё
рудзынгыл бахызтысты ёмё ивддзагёй кёстёр чызджы
рахастой.
Бёхмё йё куы сёргъёвтой, уёд йёхи разыввытт код-

та, ёмё йё сёр ёмбондыл ныппырх. Скъёфджытё ка-
тайы бацыдысты. Хёстёгдёр хёдзармё дуар бахостой,
ёмё сём зёронд лёг ракасти. 

— Чи стут? Цы уё хъёуы?
— Бахатыр кён, нё фыды хай, стыр бёллёхы бахаудыс-

тём ёмё цы бакёнём, уымён ницыуал зонём. Раскъёф-
там уёлё уё сыхаг Датъийы чызджы. Бёхёй нын йёхи
раппёрста ёмё дзургё дёр нал скодта. Лидзын нё сёр-
мё нё хёссём. Мёлын дёр нё никёй фёнды ёмё
фёрсынмё ёрбацыдыстём.

— Скъёфёг чи у? Кёй фырт у?
— Бекъайы зыдтаис, гъе уый фырт. 
— Стыр бёллёхы бахаудыстут, фёлё мард иунёг ма

ныууадзут. Ёз цёуын Датъимё. Уёздан лёг у ёмё кёд
бамбарид. 
Марды цур ёрлёууыд. Рухсаг ын загъта ёмё Датъимё

ацыди. Йё фыртты йын баййёфта сё бёхтыл сёргътё
ёвёргё ёмё сём дзуры: — Бахатыр кёнут, уё фыд мё
хъёуы ныхасён. Бахызт хёдзармё. Датъийы баййёфта
ёд кёрддзём ёхсаргардыл йё иу къух иннёуыл ёвёр-
дёй, йё сёр ёруагъта, афтёмёй зёхмё каст. Йё разы
ёрлёууыд зёронд лёг ёмё загъта:

— Датъи, ёппёт фенёг лёг дё, бирё адёмты 'хсён
вёййыс, бирё туджджынты бафидауын кёныс дё фидар
зондёй. Абон ёрцыд стыр бёллёх дёхи хёдзарыл... Рух-
саг уёд дё чызг... Йёхи бёхёй раппёрста ёмё фёмард
и. Скъёфджытё иу нымёт йё быны бакодтой, иннёмёй
та йё ёмбёрзгё бакодтой, афтёмёй йё цуры дзыназынц
дёлё мах цур. Сё тёрхонгёнёг фёу дёхёдёг. 
Датъи фестъёлфыд, йё хъуыртё ахгёдтой, иу дзёвгар

ёгуыппёгёй аззад, стёй йё фырттём фёдзырдта ёмё
сын загъта: 

— Сисут уё сёргътё, равдисут уёхи уёзданёй, иу тыз-
мёг ныхас дёр ма скёнут мё разёй. Фёдзурут нё сых-
бёстём ёмё уё хойы мард хёдзармё ёрбахёссут. 
Бинонты ёрдиагёй хёдзары къултё фёцёйтыдтой...

Дыккаг бон Мамысонгом ёрбамбырд сты. Дыууё мыгга-
джы бафидауын кодтой. Челдытё бёзджын мёрддзыгойё
рацыдысты. Захъа, Нар, Зруг ёмё Зёрёмёджы марддзы-
гойдзаутё тёфёрфёс ракодтой. Зиан бавёрдтой. Бирё
ныхёстё адёмы ёхсён ёрцыди...
Ёртыккаг сабатизёр куы ахицён, уёд Датъи Челдытём

барвыста ёмё лёгёвзёрстёй Бекъайы фыртимё ра-
цыдысты. Иуёрдыгёй ёрлёууыдысты уазджытё, иннё-
рдыгёй — Датъийы сыхёгтё ёмё йё кёстёртё. Датъи
размё ралёууыд ёмё загъта: 

— Ацы хъуыддаджы аххосджын дён ёз мёхёдёг. Ёгъ-
дауёй мын Челдытё агуырдтой мё чызджы. Фёндыдис
сё мё мыггаг ёмё мё кёстёртимё хёстёгдзинад. Гъе,
ныр, Бекъайы фырт, дё разы мё чызг, уый ёфсон бахауд
мё кёстёр чызг, йё хо, фыдбылызы. Бар дын ис цардём-
балён мё чызджы равзарынён кёнё мё фырттимё ёф-
сымёртё скёнынён. Лёппу чызгмё ёфсёрмдзастёй ба-
каст, сёргуыбырёй йё цёстысыгтё асёрфта. Уый фёстё
ёфсымёрты къухтё райста ёмё йе 'мбёлтты дёле ёр-
лёууыд. Уыцы ёхсёв бафидыдтой, снысан кодтой
чындзёхсёвы бон...
Ёрёмбырд сты Датъийы сыхбёстё, хъёубёстё ёмё

хёстёджытё алы хъёутёй ёмё кёмттёй. Челдыты
чындзхонтё дёр лёгёвзёрстёй араст сты Згъилёй Тиб-
мё. Раст Хълиатёй Тлийы 'хсён уыдаиккой, афтё
Датъийы фыд 107 азы фёцарды фёстё, чындзыл нал ба-
цин кодта, афтёмёй ахицён йё цардёй. Датъи йё сых-
бёстён бамбарын кодта ёмё сё ракуырдта, цёмёй зиан
бабёстон кёной ёмё йё хицён агъуысты сёвёрой. Адё-
мён та йё ма схъёр кёной.
Бирё сидтыты фёстё уазджытё ёгъдаумё гёсгё ба-

цагуырдтой хёдзары хистёры. Уырдыглёуджытё йё рын-
чын рахуыдтой, ёмё йын нуазён кёстёртён арвыстой.
Фысымтён гёнён нал уыдис ёмё ёндёр хъёуккаг зё-
ронд лёджы хуыссёны абадын кодтой. Уазджытён арфё
ракодта, сё нуазён сын банызта. Кёстёртё буцёй раз-
дёхтысты. Бадты адёмён хистёры арфётё радзырдтой.
Чындзёхсёв ахицён. 
Дыккаг бон хъёргёнджытё арвыстой. Адём ёрбам-

бырд сты ёмё Джергаты зиан баныгёдтой. Ныр мах фёл-
тёрёй чидёртё ёгъдау ёмё уёздандзинад ёдылыйыл
цёмён нымайынц, цард ёгъдауёй куы фидауы, уёд!

ХОЗИТЫ Федыр

Уёздан 
лёг

Таур
ёгъ

Ирыстоны дзырдаивады дёснытё, фысджытё
ёмё поэттё кёддёриддёр зёрдиагёй архайдтой
сё аив уацмыстёй сабиты зёрдётё хайджын кё-
ныныл. Йё аив фыст литературон аргъёуттёй ны-
ридёгён уыдоны зёрдётём фёндаг ссардта на-
цион мыхуыры фёлтёрдджын кусёг, ирон дзыр-
дён зёрдёбынёй аргъгёнёг ёмё йын бирё хёрз-
ты цёуёг, рауагъдад "Ир"-ы редактор ДЗУЦЦА-
ТЫ Зёлинё. Уый йё зёрдёйы алы тагёй дёр, йё
дардмёуынаг зонд ёмё удыскондёй арф ёнкъары
сабиты миддунейы арёзт. 

Паддзахадон чиныгуадзёны Зёлинё кусы ныр ёр-
тын азёй фылдёр. 
Сёрмагондёй сывёллёттён уацмыстё чи фыссы,

уыцы автортёй бирётён бацёттё кодта сё прозаикон
ёмё поэтикон уацмысты ёмбырдгёндтё. Йе 'нкъараг
зёрдёйы ахаст ёмё рёзгё фёлтёрён ноджы стыр-
дёр хёрзты бацёуынмё  тырнындзинад ын фадат рад-
та литературон аргъёуттё фыссынён.  
Уыдонёй арёзт ёмбырдгонд "Сталыджын фёндаг"-ы

къухфыстыл  ёрёджы ныхас цыд РЦИ-Аланийы Фыс-
джыты цёдисы сывёллётты литературёйы  секцийы
ёмбырды. Архайдтой дзы ацы сфёлдыстадон организа-
цийы сёргълёууёджы хёдивёг, фыссёг Цомартаты
Изётбег, чиныг "Стъалыджын фёндаг"-ы редактор,
УФ-йы Фысджыты цёдисы уёнг Будайты Милуся,
рауагъдад "Ир"-ы  редактортё Дзанайты Иринё, Ма-
мыкъаты Хъазыбег, аргъёутты  автор Дзуццаты Зё-
линё, УФ-йы Фысджыты цёдисы уёнг Бызыккаты
Земфирё.  
Уыдон бёлвырд ёрдзырдтой, чиныг "Стъалыджын

фёндаг"-ы автор сабиты зондахаст, сё зёрдёйы уаг
куыд хорз ёнкъары, ёмё йё ёмбырдгонды алы аргъ-
ауы куыд нывёфтыдёй ёвдисы. Адёймаг ёмё ёрдз
кёрёдзиимё куыд ёнгом баст сты, уыцы хъуыдыйыл
ёнцой кёнгёйё, йё алы фыст аргъауы дёр Зёлинё
ёппётвёрсыгёй бацархайдта уыцы бастдзинад  равди-
сыныл. Йё уацмыстён ис стыр хъомыладон нысаниуёг.
Фыст сты ёнцонёмбарён ёнкъарёнджын ёмё фёл-
гонцджын ёвзагыл.
Сё фёрцы нё рёзгё фёсивёд цард ёмё ёрдзы

алы фёзындён дёр хуыздёр аргъ кёй кёндзысты,
арфдёр  сё кёй ёнкъардзысты, уый дызёрдыггаг нёу.
Уымё гёсгё ёмзондёй  рахастой ацы ёмбырдгондён
рауагъдад "Ир"-ы рухс фенын кёныны уынаффё. 
Чиныг  алы ирон сабийы зёрдёмё дёр йё удхъёз-

дыггёнёг рухс кёй бахёсдзён, уый  секцийы уёнгтёй
дызёрдыггаг никёмё фёкаст. 

АНВАРАТЫ Валери

"Стъалыджын 
фёндаг" — 
сабиты цинён


Адёймаджы фыны уынд 5-6 секундёй фыл-

дёр нё вёййы.


Фыдфынтё уынынц 14 азы онг сывёллёттён сё

3 проценты бёрц.


Цёрёнбонты хилдасёг нё сёртёй алвыны 9

метрёй 10 метры дёргъён хъуынтё.


Суткёйы дёргъы Гетейён фынёй кёнынён фаг

кодта 5 сахаты, Наполеонён — 4, Эдисонён — 3,
Леонардо да Винчийён — сахат ёмё ёрдёг, кёнё
алы цыппар сахаты фёстё дёр 15 минуты.


Англисаг ёртё сылгоймагёй дыууё къуы-

рийы дёргъы былтёахорёнёй пайда кёнынц 7
боны.


Страусы айк ахём фидар у, ёмё йыл адёймаг

лёууы ёдёрсгёйё.


Сентябрёй январмё, адёймаджы туджы цы

йод ис, уый фёкъаддёр вёййы, февралы рай-
дайы фылдёр кёнын, майы-июны вёййы ём-
хуызон.

Бакёс, базон

хёстёгдёр номыртём.

КУСГЁ БОНТЁ —
къуырисёр, дыццёг,
ёртыццёг, цыппёрём,
майрёмбон  (9 сахатёй
18 сахатмё).

225555--66667777--00003333

РЦИ-Аланийы Ёфсёддон комис-
сарад сиды граждёнтём ёфсёд-
дон службёмё контрактон бынду-
рыл Уёрёсейы Федерацийы Гёр-
зифтонг тыхтём. 
Ёвзёрст цёуынц, 18 азёй 50

азы онг кёуыл цёуы, йе 'нёниз-
дзинад фидар кёмён у, наркологон

ёмё психотерапевтон диспансеры хыгъды чи нёй,
тёрхонгонд кёмён нё уыд, ахём адёймёгтё.
Социалон пакет ёмё 200 мин сомёй уёлёмё.
Уё бон у, цы ран цёрут, уыцы бынаты бацёуын

ёфсёддон комиссарадмё кёнё ёфсёддон кон-
трактон службёмё ёвзарён пунктмё.
Фарстытимё бадзурён ис телефонтёй:

8-(8672)-25-68-92, 8-(8672)-76-83-75.

Хъусынгёнинаг
Адёмон фронт рауагъта проект "Ёппётдёр — Уёлахизён!" Уыцы проекты фёлгёты

регионалон хайёдтём ёрбахёссён ис ёфсёддон дёлхайёдтё ёмё сабыр цёрджы-
тён дзаумёттё, уыимё, материалон-техникон фёрёзтё ёфсёддонтён.
Ис ма сын ёхцайы фёрёзтёй баххуыс кёнён официалон сайтёй: 

https://pobeda.onf.ru/.
Бёстон хъусынгёнинаг проекты архайыны тыххёй райсён ис телефонёй:

8-(800)-200-34-11, стёй ма официалон сайтёй дёр https://pobeda.onf. ru/.
Адёмон фронты регионалон хайады адрис:
Дзёуджыхъёу, Димитровы уынг 2,

телефон: 70-70-08.

САНТЕХНИК: 
устранение засоров любой сложности.
ТЕЛ.: 8-918-834-82-74 (Эльбрус).

Покос травы и вырубка деревьев 
любой сложности.

ТЕЛ.: 8-909-477-60-99; 
8-928-939-80-00.

РЕКЛАМЁ, ХЪУСЫНГЁНИНЁГТЁ

Зон ёмё уарз райгуырён бынёттё

Ерыстё

Йё кёронбёттён
ерыстём бахауыны до-
мёнтё цы цалдёр барё-
джы сёххёст кодтой,
уыдонимё ис Ирыстоны
минёвар, Уёрёсейы
сгуыхт тренер Хъыбызты
Фердинанды хъомылгё-
нинаг Александр Мар-
ков. 
Знон спортсментё

ерыс кодтой ацы спорты
фыццаг хуыз, манежы аив
сёпп кёнынёй.

Александр Марков, йё
бёх “Лидер”-ыл бад-
гёйё, фыццаг боны
ерысты рацыд дыккаг бы-
натмё. Йё разёй хёрз-
чысыл хуыздёр бёрёг-
гёнёнтимё цёуы Аль-
берт Халиков (Калугё).
Абон, 20 августы, бар-

джытё ерыс кёндзысты
кроссёй. Уёлахиздзау
ёмё призон бынёттё
бацахсджытё сбёрёг
уыдзысты 21 августы. Уы-
цы бон спортсментё
ерыс кёндзысты цёлх-
дурты сёрты гёпп кёны-
нёй (конкур).
Ирыстоны спортуарз-

джыты уырны, Александр
Марков ёмё йё бёх
“Лидер” раззагдёртимё
кёй уыдзысты, уый!

Нё уацхёссёг 

ФЁРСЫРДЁМ: 5. Кад,
ёгъдау. 6. Уырыссаг сове-
тон фыссёг. 8. Техникон
культур. 11. Тутийы хуыз.
12. Цёугёдон Якутийы. 13.
Ёдзыт, ёнёгъдау.  14.
Карз нозты хуыз. 17. Хъа-
захъхъаг ёфсады  афицер.
18. Арахъхъаджы баззайёг-
гаг. 19. Ёхсыры  продукт.
22.  Горёт Францы. 24.
Гуыцмёзты Михалы  коме-
ди "Цёсгом"-ы  архайёг.
26.  Ирон  хёринаг. 27.
Хъёу Цёгат Ирыстоны. 29.
Фидар мёсыг. 35. Стыр су-
дзин. 36. Зындгонд актер
Леонид Куравлевы кинорол-
тёй иу. 37. Фёлё дзы
мё… хуыздёр ран нё уыд
(Къоста). 40. Оперёйы хай.
41. Фыссёг Беджызаты
Чермены райгуырён хъёу.
42. Хёдзары дзаума. 43.
Цыргъгёнён. 45. Мадмё
йё цот ацы номёй дзу-
рынц. 47. ...куы бацёуай,
уёд дзы симын хъёуы. 48.
Фыййауы хызын. 

БЫНЫРДЁМ: 1. Мам-
сыраты Дёбейы трагеди
"Ёфхёрдты Хёсанё"-йы
архайёг. 2. Гуыцмёзты Ми-
халы роман "Ёууёнкхорты"
архайёг. 3. Литературон
уацмыс. 4. Ёхцайы бёрц. 7.
Спортивон згъорд. 8. Агуы-
ридурфыцён пец. 9. Хоры
гага. 10. Арты сыгъдон. 15.
Тургеневы радзырд. 16.
Цыппаррёнхъон хъёбёр-
хор. 20. Ирон граммати-
кёйы хауён. 21. Сахар. 22.
Хъёу Цёгат Ирыстоны. 23.
Зындгонд немыцаг анатом.
25. Адаг. 28. Ёрдёгсакъа-
дах Канадёйы. 30. Зынаргъ
дур. 31. Францусаг драма-
тург Расины  трагеди. 32.
Хуыбецты Райёйы комеди
"Софийы зарёджы" арха-
йёг. 33. Италиаг газет. 34.
Хёдзарон фос, хайуан. 38.
Ёнёлёг ус. 39. Сауджын —
хицау. 44. Ёхсёны ёххуыс.
46. Хёдзары дзаума. 

Дзырдбыд

Дзуаппытё 13 августы номыры мыхуыргонд дзырдбыдён
ФЁРСЫРДЁМ: 7.  Гуырынон. 8.  Хёрёфырт. 9.  Ёрвёссон. 11.  Оклахома. 14. Адё-

мы... 15. Фараст. 16. Фанерё. 19. Бонвёрнон. 20. Ёртиссёдз. 25. Тёгёна. 26.  Цъылын.
27.  Афёдз. 29.  Одеколон. 31.  Алебастр. 33.  Нывгёнёг. 34. Институт.
БЫНЫРДЁМ: 1. Куырдуат. 2. "Ныфс". 3. Богота. 4. Мёскуы. 5. Мёга. 6. Крамфорс.

10. Ёндах. 12. Хъонц. 13. Цёрвёхсидён. 17. "Унита". 18. Ёнгёс. 21. Уёладзыг. 22.  Сё-
рак. 23.  Сыкъа. 24.  Нымётхуд. 27.  Аходён. 28.  Зёлинё. 30.  Адёг. 32. Бётё.

1999 азы фёззёджы
нёртон-ариаг бёрёгбон
уыдис Зилахары. Фёсивёд
сё хъару фёлвёрдтой хъё-
бысхёстёй, спорты ёндёр
хуызтёй. Уёдё хихъёппё-
рисадон къордтё та аив
кафт ёмё зардёй хъёл-
дзёг кодтой. Иу ныхасёй,
республикёйы цёрджытём
хорз фёкаст, рагон фыдёл-
тыккон ёгъдау ногдёргонд
кёй ёрцыд, уый.
Хъыгагён, ахсджиаг

хъуыддаг уыцы-иу хаттыл
бамынёг. Ёвёццёгён,
нём фёрёзтё нё разынд
ёрвылаз нёртон-ариаг бё-
рёгбон аразынён. Фёлё
йыл дзёбёхдёр куы ахъуы-
ды кёнём, уёд ын чысыл
ахадындзинад нёй. Бёрёг-
бонён та нём фёрёзтё
куыд нёй? Исты хъёздыг
адём чысыл ис нё рес-
публикёйы. Ёз афтё ён-
хъёл дён, ёмё дзы чи-
дёртё дыууё нё зёгъ-
дзысты сё бирё фёллойё
иумёйаг хъуыддагён фё-
хай кёныны тыххёй.
Раст куы зёгъём, уёд

ныронг Ирыстоны цёрджы-
тёй бирётё нёма зонынц,
Зилахар кём ис, уый. Уёдё
сын йё топонимикё дёр
зындгонд нёу. Ёмё мё уы-
дётты фёдыл бёлвырддёр

радзурын фёнды, цёмёй
хуыздёр базонём, нарты
гуыппырсарты хъазён фёз.
Зилахары ёрдуз ис го-

рёт Алагиры ныгуылёныр-
дыгёй Црауы комы ёмё
ахсы 10 гектары бёрц. Йё-
хи айтыгъта Уариты комы
ёмё Змёстдоны астёу.
Йё алыварс раздёр ёнё-
гъдау цагъд кёй ныккодтой,
уыцы тар хъёд ныр ногёй

сбадт, ёмё алёмёты ёрдз
адёймаджы уёнгтё срог
кёны.
Нё фыдёлтё тётёр-

манголты ныббырсты
фёстё хёхбёстём куы ба-
лыгъдысты, уёд ёдзёрёг
ёрдуз кёсгёттён ссис
цуан кёныны рёстёг ёру-
лёфён бынат. Фёстёдёр
Уёрёсейы паддзах ирёт-
тён  зёххытё куы радта,
уёд ём хохёгтё ёфтын
райдыдтой. Чысылгай цёу-
гёдёттыл, ёрдузтё ёмё
ёндёр ёрдзон бынёттыл
нёмттё ёвёрдтой. Зё-
гъём, дыууё цёугёдоны
(Змёстдон ёмё Бындон)
кём баиу вёййынц, уый
хуыйны Къёдзилау. Арды-
гёй куы схизай, уёд фен-
дзынё Зилахары фёз. 
Мён бёлвырддёр зё-

гъын фёнды Бындоны тых-
хёй. Ёвёдза, цы диссаг у
йё равзёрд. Къёдзёхы
скъуыдтёй кёсаджы цёсты
хуызён сыгъдёгёй кёлы
суадонау, ёмё дзы адёй-
маг нуазынёй не 'фсёды.
Балер йеддёмё дзы ён-
дёр кёсаг нё лёууы. 
Ёппёты фыццаг, Уёлла-

джыры комы Уёллаг Мызу-
рёй Зилахармё ёр-
лыгъдысты ахём мыггёгтё:
Сохитё, Хъёрджынтё, Гё-

лёутё, Бутатё ёмё Тама-
тё. Фёлё йё бацёуёнтё
зынвадат кёй уыдысты, уый
тыххёй фёстёдёр быдыр-
мё ралыгъдысты ёмё ёр-
бынёттон сты Црауы. 
Ныртёккё дёр Зилахар-

мё ёнцон бафтён нёу. Йё
фёндаг цёуы Црауы доны
былтыл, кём та бахизы
цёугёдоныл. Ёрмёст ма
фёрёди Батъарайы ком-

мё, ёндёр дзы фёрёди-
йён нёй, ёмё уайтагъд
бахёццё уыдзынё Зила-
хармё.
Фёстагмё дзы бёл-

вырддёр куы зёгъём, уёд
50-ём азты кёронмё цар-
дысты Гуырдзыстонёй ра-
лидзёг ирон мыггёгтё:
Къалатё, Зассетё ёмё
ёндёртё — ёдёппётёй
34 хёдзары. Хъёды астёу
фадат нё уыд ахуыр кёны-
нён. Фёлё, Зилахары
цёрджытё фёллойуарзаг
кёй уыдысты, уый руаджы
ницы хъуаг ёййёфтой. Ам
хорз зайынц нартхор, кар-
тоф, хъёдур ёмё ёндёр
хъёууонхёдзарадон куль-
туртё. Къадакуырёйттёй
уёлдай та хъёуы ницы уы-
дис. Горёт Алагирмё,
Цраумё ёмё иннё рёт-
тём абалц кёныны тыххёй
къёвдайё, хурёй фистё-
гёй цёуын хъуыд комы. Ног
цёрджытё сё фадёттёй
кёй тыхстысты, уый тыххёй
сё уырдыгёй лидзын
бахъуыд ёндёр хъёутём.
Ныр Зилахар у уёгъд,

цёрёг дзы нал баззад.
Алырдыгёй дёр ём рай-
дзастёй фёлгёсынц ёр-
дзон бынёттё: Сынт,
Хуыдзёд, Хъёугёс, Бутайы
бёхвёндаг, Скон, Хъосёг,

Кёрчыты хёрён ёмё Урс
хох.
Ахём у, Сохъуыр уёйы-

джы фырт Алёф йе 'нёуаг
миты тыххёй нарты Батрадз
уёнгсастытё кём фёкод-
та, уыцы нарты хъазён
ёмё кафён фёз Зилахар.

ТОХСЫРТЫ Къоста

Зилахар

Грант райсыны
рёстёг цёстфёлда-
хён митё бакёнынёй
кёй аххосджын кё-
нынц, слестгёнджытё
ахём 37-аздзыд цё-
гатирыстойнаг нёл-
гоймагыл арёзт уго-
ловон хъуыддаг Го-
рётгёрон районы
тёрхондонмё бар-
выстой. 

Амалиуёггёнёгёй кус-
гёйё, нёлгоймаг Цёгат
Ирыстоны Хъёууонхёдза-
радон министрадимё
сфидар кодта фермерон
хёдзарад саразынён
грант райсыны тыххёй
бадзырд. Нёлгоймагён
радтой милуан сомы стур-
вос балхёнынён, фёлё
амалиуёггёнёг ацы ёх-
цатё ёндёр хъуыддёг-
тыл бахардз кодта (хъёу-
уонхёдзарадон фос ёл-
хёд ёрцыдысты, зёгъгё,
ахём хабар фыст кём
уыд, нёлгоймаг ми-
нистрадмё ахём мёнг
гёххёттытё барвыста).
Нёлгоймаджы баурёд-

той. Фидаргонд зылынгё-
нён хатдзёгимё уголо-
вон хъуыддаг барвыстой
Горётгёрон районы тёр-
хондонмё биноныг ыл
ёрныхас кёнынмё. 

РЦИ-Аланийы 
Мидхъуыддёгты 

министрады 
пресс-службё

Ахуырады кусджы-
ты, августаг ёмбырды
ныхас кёнгёйё,
Цёгат Ирыстоны
Сёргълёууёг Сергей
Меняйло куыд фехъу-
сын кодта, афтёмёй
ацы азы сентябрёй
фёстёмё нё рес-
публикёйы скъола-
дзаутён уыдзён
театртём лёвар бацё-
уыны бар.

Регионы разамонё-
джы ныхасмё гёсгё,
ахуырадон тыгъдад
фёуёрёх кёнынён
сывёллёттён ёндёр
с о ц и о к у л ь т у р о н
объекттё дёр гом кё-
нын ёмбёлы.
Уё зёрдыл уын

лёууын кёнём: фа-
рон нё республикё
регионалон проект
"Музейтё — сывёл-
лёттён" ёххёст кё-
нын кёй райдыдта,
уый руаджы музей-
тём цёуёг скъола-
дзауты нымёц фё-
фылдёр. 

— Фарон октябры
ёххёст кёнын кёй
райдыдтам ёмё, рес-
публикёйы ёппёт му-
зейтё кём архайынц,
уыцы проект "Музей-
тё — сывёллёттён"-ы
фёрцы музейтём
рёстёгёй-рёстёгмё
цёуёг фёсивёды ны-
мёц дыууё мины сы-
вёллонёй цыппёр-
дёс мины онг фё-
фылдёр, — загъта ре-
гионы разамонёг.

Нё уацхёссёг

Барадон фётк

Хъёппёрис

Тёрхон ын
кёндзысты

Ёрдзырдтой дзы, абоны
бон куыд хъёуы кусын поли-
тологтён, уацхёсджытён
ёмё эксперттён, куыд
хъёуы тох кёнын ёмё
ёвзарын рёстдзинад
мёнг информацийё, куыд
хъёуы кусын алыхуызон
уавёрты ныры фёсивёди-
мё ёмё ацёргё адёми-
мё, цы хицёндзинёдтё ис
се 'хсён, цёмён хъёуынц
политологтё журналистты,
журналисттё та политолог-
ты.

— Мё зёрдё райы, ацы
хатт дёр та Стъарапол
ахём бынат кёй ссис, уац-
хёсджытё ёмё эксперттё
кём ёмбёлынц ёмё кём
дзурынц кёрёдзийён сё
хъуыдытё, сё зонындзи-
нёдтё, нё алыварс цы
мёнг информаци вёййы,

уыи-
мё куыд
тох кёнын хъёуы, ёппёт
дунейы цы цёуы, уыцы ха-
бёрттё Уёрёсейы адём-
мё куыд фёхёццё кёнын
хъёуы, ууыл — загъта Стъа-
раполы губернатор Влади-
мир Владимиров. 
Форумы архайджытё

уыдысты Уёрёсейы Журна-

листты цёдисы сёрдар-
Владимир Соловьев,
Стъараполы Журналистты
цёдисы сёрдар Вадим Ба-
канов, "РИА Новости"-йы
ёфсёддон уацхёссёг Ре-
гинё Орехова ёмё иннё-
тё.

Регинё йёхёдёг уыд
Донбассы ёмё ра-
дзырдта, ёнцон кёй
нёу уыцы мёгуыр
адёммё кёсын, алы
бёстёты уацхёсджытё
арёх цъыфкалён митё
кёй фёкёнынц, ёмё
уый раст кёй нёу. 
Уёрёсейы Журналистты

цёдисы сёрдар Владимир
Соловьев бахахх кодта, ныр-
тёккё нё бёстёйыл тынг
бирё ёнёраст информаци-
тё кёй кёлы, уый. 

— Ахём хъуыддаджы мах
ахъуыды кодтам, зонындзи-
нёдтё кёй баиу кёнын
хъёуы уацхёсджытё, экс-
перттё ёмё паддзахадон
минёвёрттён, цёмёй иу

форматы ёрдзурём, цы
цёуы ёмё цы хуызы хъёуы
ныхас кёнын нё аудитори-
имё. Мё зёрдё дарын,
ацы  "Планерка"-йы формат
кёй ёрфидар уыдзён ёмё
нё бёстёйы дарддёр дёр
кёй цёудзён, иннё 49 фо-
румау, — загъта Владимир
Соловьев.
Уёрёсейы Журналистты

цёдисы юридикон хайады
амонёг Аннё Белозерова
та сын радзырдта, цавёр
закъёттё ис абоны уацхёс-
джытён, цёмёй хъёуы хи
бахизын ёмё сёхи куыд
хъахъхъёнын хъёуы. 
Проект "Планерка" конд

ёрцыд Уёрёсейы полити-
кон уацхёсджыты  хёрз-
хъёддзинад фёхуыздёр
кёнынён, се ппёты дёр
базонгё кёнын, цы ивддзи-
нёдтё ёрцыд закъоны,
уыдонимё. 

ЦЁГЁРАТЫ Эльмирё

Форум

Уацхёсджытё ёмё политологты ныхас
Железноводскы Культурёйы хёдзары уыд

ахсджиаг  мадзал "Инфорум" уацхёсджытён ёмё
политологтён. Ацы ран ма презентацигонд ёрцыд
проект "Планеркё". 

“Дугъ”.
ТУГЪАНТЫ Махарбеджы конд ныв

“Лидер” суыдзён раззагдёр
Бёхыл бадыны

спорты ёртывёр
хуызёй Мёскуыйы
бынмё спортивон
комплекс "Максима-
парчы" ацы бонты
цёуынц Уёрёсейы
с п а р т а к и а д ё й ы
ерыстё.

“Лидер” ёмё Александр МАРКОВ

Театртём —
лёвар

